
UDK – 15.2 

O‘ – 23 
 

 “O‘zbekistonda din psixologiyasining ilmiy-nazariy va amaliy masalalari” / 
Respublika ilmiy-amaliy konferensiyasi materiallari  to‘plam. – Toshkent, 2023. – 265 bet.  

  
Mazkur ilmiy to‘plam “O‘zbekistonda din psixologiyasining ilmiy-nazariy va amaliy 

masalalari” mavzusida O‘zbekistonda din psixologiyasiga bag‘ishlab o‘tkazilgan 
Respublika ilmiy-amaliy konferensiyasi materiallari asosida tayyorlangan. Ushbu ilmiy 
maqolalar to‘plamida din psixologiyasining nazariy, metodologik hamda umumpsixologik 
masalalari, din psixologiyasining markaziy predmeti sifatida diniy ong va uning inson 
psixik faoliyati turli sohalarida namoyon bo‘lishi xususiyatlarini ilmiy tadqiq etish 
bo‘yicha olib borilayotgan izlanishlarning dolzarb yo‘nalishlari, bu borada to‘plangan 
ma’lumotlar va ulardan amaliyotda foydalanish imkoniyatlari yuzasidan to‘plangan 
bilimlar taqdim etiladi.  Ilmiy to‘plam soha mutaxassislari, huquqni himoya qilish, 
ma’naviyma’rifiy ishlarni tashkil etishga mas’ul xodimlar, psixologiya ta’lim yo‘nalishi 
talabalari, dinshunoslik va din psixologiyasi bo‘yicha ilmiy izlanishlar olib boruvchi 
tadqiqotchilarga, dinning psixologik jihatlariga qiziquvchi turdosh yo‘nalishlar vakillariga 
mo‘ljallangan.  
   

Таҳрир кенгаши аъзолари:  
  

 Kasimova Zebo Xamidovna Kafedra mudiri, p.f.n., prof. 

 Mirqosimova Marg‘uba Mirqobilovna P.f.d., professor  

 Sodiqova Shohida Marxaboevna S.f.d., professor 

 Farfiev Bahrom Atxamdjonovich DSc, dotsent 

 Dusmuxamedova Shoira Akbarovna  P.f.n., dotsent 

 Alimov Xo‘jageldi Mustafoevich P.f.n., dotsent  

 Fuzaylova Gavhar Siddiqovna T.f.n., dotsent  

 Akramov Mirmuxsin Rustamovich DSc, dotsent 

 G‘ayibova Nargiza Anorbaevna PhD, dotsent v.b. 

 Rasulova Feruza Fayzullaevna PhD, dotsent 

 Nazarov Azamat Sottarovich PhD, katta o‘qituvchi 

 Rasulova Nilufar Tulkunovna katta o‘qituvchi 

 Nasimdjanova Maxsuma Madjidovna PhD, o‘qituvchi 

 Isaeva Mushtariy Alisher qizi stajor-o‘qituvchi  

 
  

To‘plаm O‘zbekiston Respublikаsi Vаzirlаr Mаhkаmаsi huzuridаgi Din ishlаri 
bo‘yichа qo‘mitаsining 2023 yil 00 mаydаgi ------------rаqаmli xulosаsi bilаn 
nаshrgа tаvsiя эtilgаn.   

To‘plаmdа keltirilgаn mа’lumotlаrning xolisligi vа ishonchliligigа muаlliflаr 
mаs’uldirlаr. 

HISSIYOT VA EMOTSIYALAR MUAMMOSINING ILM-FANDA  

O‘RGANISHNINING DOLZARBLIGI 

 

Mirziyotov Ilyos Mirgiyosovich,  

O‘zXIA birinchi prorektori 

 

Minovarxo’jayeva Kamola Ilyos qizi, 

O’zbekiston xalqaro islom akademiyasi 

Din psixologiyasi yo’nalishi 2-kurs magistranti 

 

 Inson atrof-muhiti uning hayotida ro‘l o‘ynaydigan ko‘plab voqealar bilan 

to‘ldirilgan. Inson har doim qandaydir hissiy holatda bo‘ladi va u bu holatda qancha 

vaqt turishi ko‘p holarda uning atrofidagi sharoitga bog‘liq. Shuni ham ta’kidlash joizki, 

biz har doim ham bir xil holatda bo‘la olmaymiz. Hayotimiz davomida u yoki bu tarzda 

inson barcha hissiy holatlarga duch keladi.   

Har yili ta’lim tizimi doimiy ravishda o‘zgarishlarni boshdan kechirmoqda, qayta 

qurilmoqda va o‘zgartirilmoqda, talabalarga har doim yuqori talablarni qo‘ymoqda. 

Talabalarning hissiyotlarini yetarli darajada ijtimoiylashtirishni ta’minlash hissiy 

hodisalar sohasidagi ishlarning eng dolzarb yo‘nalishlaridan biridir. Ushbu 

yo‘nalishning dolzarbligi stressga chidamlilik, kognitiv faoliyat yoki pessimizm, 

noaniqlik, xavotir, uyatchanlik, tajovuzkorlik, kognitiv qiziqishlarning yetishmasligi 

talaba hissiyotlarini ijtimoiylashtirishning ayrim xususiyatlariga asoslanganligi bilan 

bog‘liq. Bu xususiyatlar uning ta’lim motivatsiyasiga va umuman muvaffaqiyatga 

erishish holatiga ta’sir qiladi. Muvaffaqiyat holati insonga muvaffaqiyat quvonchini 

boshdan kechirish imkoniyati berilgan psixologik sharoitlarning uyushgan 

kombinatsiyasi sifatida qaraladi, bu uning uchun juda muhim faoliyat natijasidir1.   

Shaxsda doimo qandaydir sifatdagi hissiyotlar bor, lekin ular qanday bo‘lishi shaxs 

uchragan vaziyat va bu vaziyatni shaxs qay tarzda anglashi va javob berishiga bog‘liq. 

Shaxs o‘z-o‘zini ma’lum bir his-tuyg‘ular belgilari, hissiyotlar orqali ifoda eta olish 

qobiliyati bilan tug‘iladi. Vaziyatning qay darajada ijobiy yoki salbiy bo‘lishidan qat’i 

nazar, istalmagan stress yoki depressiyani keltirib chiqarish imkoni mavjud bo‘ladi. 

O‘z-o‘zini rivojlantirish va ta’lim baxtli va sog‘lom kelajakning ikkita asosiy kalitidir.  

Hissiy va emotsional zo‘riqishning mavjudligi namoyon bo‘lishi avvalo stress 

ko‘rinishida insonda mavjud bo‘lgan chuqur psixologik muammolarning borligini 

ko‘rsatadi. Qisqa muddatli chekinish va yordamchi metodlar orqali chalg‘ish bu 

 
1 Дермелева А.К. Влияние стресса на психическую деятельность человека и приемы его преодоления. Сумский 

государственный университет. – Сум: 2012. С. 25-27.  

muammolarni qisqa muddatli vaqtinalik bartaraf etishga yordam beradi, xolos. Shuning 

uchun psixolog oliy ta’lim muassasalarida ham, boshqa ta’lim muassasalarida ham 

mazkur stress simptomlarini diqqat bilan o‘rganishi va tahlil qilishi lozim. Bu orqali 

psixolog shaxs strukturasidagi ichki va tashqi nizolar va ularning simptomlari tg‘risida 

yetarlicha ma’lumotlarni olish imkoniyatiga ega bo‘ladi.   

Ushbu muammo O‘zbekistonda aynan tadqiqot obekti sifatida ilmiy jihatdan 

o‘rganilib, ma’lum bir manbalarda qayd etilmagan bo‘lsa-da, lekin stress muammosi 

o‘zbek olimlari E.G‘.G‘oziyev, B.R.Qodirov, Z.T.Nishonova, N.G.Kamilova va 

ularning shogirdlari tomonidan o‘rganilgan.   

Psixologiya fanlari doktori, professor E.G‘.G‘oziyevning fikricha, qiyinchilikning 

asosiy sabablari talabalar o‘quv faoliyatining to‘g‘ri usullarini bilmasligi, aqliy 

mehnatda kuch va imkoniyatlarni bir tekis taqsimlay olmasligidan iborat bo‘lib, bular 

aqliy zo‘riqishning negizi hisoblanadi. Talabalarda vujudga kelgan aqliy zo‘riqish 

tasodifiy psixologik hodisa emas, balki bu zo‘riqishning zamirida shaxsiy o‘quv 

faoliyatini oqilona boshqarish uquvining zaifligi yotadi.   

Xorij olimlari G.Sele, M.Perret, T.L.Kryukova, Rajendran, Kaliappan va boshqalar 

tomonidan talabaning hayot faoliyati bilan bog‘liq bo‘lgan stress holatlarini o‘rganish 

yuzasidan olib borilgan tadqiqot ishlarining ba’zilarida stress va undan chiqib keta olish 

jarayoni psixologik holatlarning ta’siri o‘rganilgan.  G.Sele bu haqda shunday fikr 

bildiradi: «Stress nazariyasi, ilmiy konsepsiya sifatida ko‘pgina yaxshi bilimlarni o‘zida 

jamlagan va haligacha yetarlicha aniq tushunchaga ega bo‘linmagan shunday bir 

nazariyadir». Stress haqidagi nazariya dastlab 1936 yilda G.Sele tomonidan taqdim 

etilgan. O‘z izlanishlari natijasini muallif faqat 1950 yildagina chop ettirgan. Uning 

stress haqidagi birmuncha to‘liq va aniq fikrlari keyingi ishlarida o‘z aksini topgan. G. 

Sele nazariyasida stress fiziologik, kimyoviy va organik omillarga nisbatan 

bildiriladigan fiziologik reaksiya sifatida qaraladi. Nazariyaning asosiy mazmunidan 

kelib chiqqan holda, to‘rt xil holatni ajratib ko‘rsatish mumkin:  

1. Barcha biologik organizmlar ichki balans holatini saqlashning tug‘ma 

mexanizmlariga ega. Ichki mutanosiblikni saqlash gomeostazis jarayonini boshqaradi.  

2. Stressorlar, ya’ni kuchli tashqi ta’sirlar ichki mutanosiblikning buzilishiga 

olib keladi. Organizm yoqimli yoki yoqim- sizligidan qat’i nazar, fiziologik qo‘zg‘alish 

uchun xos bo‘lmagan har qanday stressorni sezadi yoki unga munosabat bildiradi.  

3. Stressning rivojlanishi va unga moslashish bir nechta bosqichdan iborat. 

Bir bosqichdan ikkinchisiga o‘tish organizmning rezistentligi, stressor ta’sirining 

intensivligi va uzoq vaqt ta’sir etishiga bog‘liq.  

4. Organizm stressning ogohlantiruvchi imkoni mavjud bo‘lgan cheklangan 

moslashuv zaxiralariga ega, ularning tugashi yoki kamayib ketishi kasallik va o‘limga 

olib keladi.  

Tadqiqot natijalarini umumlashtirish asosida G. Sele umumiy moslashuv sindromi 

deb atalgan uch bosqichli jarayonni asoslab bergan2:  

Birinchi bosqich – birinchi ko‘rinishda o‘zini namoyon qiladi stressor va tashvish 

bosqichi deb ataladi. Ushbu bosqich tananing qarshilik darajasining pasayishi, ba’zi 

somatik va vegetativ funksiyalarning buzilishi bilan tavsiflanadi. Keyin tana zaxiralarni 

safarbar qiladi va himoya jarayonlarini o‘z-o‘zini boshqarish mexanizmlarini o‘z ichiga 

oladi. Agar himoya reaksiyalari samarali bo‘lsa, tashvish susayadi va tana normal 

faoliyatga qaytadi.   

Ikkinchi bosqich – qarshilik bosqichi, himoya qilish zarurati tug‘ilganda, 

organizmning reaksiyalari stressorga uzoq vaqt ta’sir qilish bilan sodir bo‘ladi. 

Funksional tizimlarning etarli tashqi zo‘riqishi fonida moslashish zaxiralarining 

muvozanatli sarflanishi mavjud.  

Uchinchi bosqich – toliqish bosqichi. Himoya va adaptiv mexanizmlarni tartibga 

solish mexanizmlari organizmning stress omillariga haddan tashqari kuchli va uzoq vaqt 

ta’sir qilish bilan kurashishi paytida buziladi. Moslashuv zaxiralari sezilarli darajada 

kamayadi. Tananing qarshiligi pasayadi, natijada nafaqat funksional buzilishlar, balki 

organizmdagi o‘zgarishlar morfologik ham bo‘lishi mumkin.  

Fiziologik nuqtai nazardan ko‘rib chiqilsa, miya yarim sharlarining normal o‘zaro 

ta’siri o‘ng, “hissiy” yarim sharning hukmronligiga nisbatan kuchli hissiy stress va 

chap, “mantiqiy” yarim sharning ta’sirining pasayishi bilan buziladi. Miya yarim 

korteksining inson ongida, bu turli xil stressli vaziyatlarni muvaffaqiyatli va o‘z vaqtida 

hal qilishga to‘sqinlik qiladi. Fikrlashda quyidagi og‘ishlar qayd etiladi: qaror qabul 

qilishda qiyinchilik, ijodiy salohiyatning pasayishi, mantiqning buzilishi. Biror kishi 

aniq dalillarni tushuna olmaydi, o‘z qadriyat yo‘nalishlariga zid salbiy harakatlar qiladi. 

Bu o‘z navbatida hissiy zo‘riqish xavfini yanada oshiradi. Aqliy mehnat jarayonida 

doimiy diqqat zaiflashuvi o‘z-o‘zidan xotira operatsiyalari sifatini ham tushirishi 

mumkin. O‘quv faoliyatidagi asosiy inqiroz jarayonlar: o‘quv yilining boshlanishidagi 

qo‘rquv yoki ikkilanish hissi, yangi tanishlar bilan muloqotga erishish va moslashish 

jarayoni, davriy sinov va imtihonlar vaqti, bitiruvga yaqin shoshilinch yoki kutilmagan 

burilishlardan qo‘rquv kabilar hissiy zo‘riqish omillari bo‘lishi mumkin.  

Hissiy zo‘riqishning muhim beligilaridan biri bu – xavotirlanish  bo‘lib, 

zamonaviy xorij psixologiyasida ham xavotirlanish muammosi keng yoritilgan.   

 
2 Sirliev B. N., Ismailova N., Xakimova I. M. Stress va agressiya: O‘quv-uslubiy qo‘llanma. – T.: O‘zbekiston 

Respublikasi IIV Akademiyasi, 2014. B-11.  

E.V.Zinoveva, T.L.Shabanova, Y.A.Glazkova, N.Y.Gulchevskaya, Y.Y.Brel,  

M.V.Skvorsova, N.K.Yadgarovalar tomonidan ushbu muammo o‘quv faoliyati va 

shaxsning motivatsion sohasi bilan bog‘langan holatda tadqiq etilgan.  

Psixologiyada emotsiyalar deb kechinmalar shaklidagi inson hayotiy faoliyati 

uchun tashqi va ichki vaziyatlarni baholash va shaxsiy ahamiyatni aks ettiradigan psixik 

jarayonlarga aytiladi. 

Muloqot muvaffaqiyatli bo`lishi uchun u albatta qayta aloqaga ega bo`lishi - 

sub`ekt o`zaro ta`sir natijalari haqida axborot olishi kerak. Kommunikator o`zi uzatgan 

axborotni retsipient qanday qabul qilishini va qanday munosabatda bo`layotganligini 

qayta axborot ma`lumotlariga asoslanib bilib oladi. Muomalada suhbatdoshni yoki 

tinglovchini idrok etish bir -birini tushunishning asosiy shartidir. Agar o`qituvchi 

o`quvchilarni uni qanday idrok etayotganligini, tushunayotganligini anglay olmasa 

pedagogik munosabat yaxshi bo`lmaydi. Ayniqsa, ma`ruza o`tayotganda bu juda 

muhimdir. 

 

                               Foydalanilgan adabiyotlar 

1. Dermelevа А.K. Vliяnie stressа nа psixicheskuю deяtelnost chelovekа i priemы 

ego preodoleniя. Sumskiy gosudаrstvennыy universitet. – Sum: 2012. 

2. Sirliev B. N., Ismailova N., Xakimova I. M. Stress va agressiya: O‘quv-uslubiy 

qo‘llanma. – T.: O‘zbekiston Respublikasi IIV Akademiyasi, 2014. 

3. Zinovevа Э.V. Shkolnая trevojnost i eё svяz s kognitivnыmi i lichnostnыmi 

osobennostяmi mlаdshix shkolnikov: Dis. ... kаnd. psixol. nаuk. – M.: MGPU, 2005. 

4. Izаrd K.Э. Psixologiя эmoцiy. SPb.: Piter, 2007. 

DINIY MAZMUNDAGI AXBOROTLARNI IDROK ETISHGA RATSIONAL 

YONDASHUV MASALALARI 

Zebo Kasimova 

 O‘zXIA “Din psixologiyasi va pedagogika” 

kafedrasi mudiri, professor 

Vahobjon Fayziyev  

 IIV Probatsiya xizmati inspektori, mayor 

 

Diniy mazmundagi axborotlar – o‘z ichiga dunyoning turli dinlari asosi, tarixi, 

mafkurasi, ta’limotlari va sharhlari, shuningdek, marosimlarini aks ettirgan kitoblar, 

broshyuralar, jurnallar, gazetalar va boshqa bosma nashrlar, audiovizual asarlar 

(televideniye, kino va videofilmlar, kliplar, konsert dasturlari yozuvlari, multfilmlar, 

anime va boshqalar), elektron axborot tashuvchilar. 

